
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

Abstract. Nowadays, in schools where education is conducted in Russian, paying special attention to teaching the 
Uzbek language in harmony with culture is an extremely important method for making lessons more engaging and 
for developing students’ knowledge and skills. In this process, learners not only acquire theoretical knowledge but 
also gain opportunities to apply the language in practice and form imagination. Moreover, in such an educational 
environment, students develop not only their speech competence but also their logical thinking, analytical skills, 
the ability to compare, and intercultural communication skills. This is because the national and culturally specific 
words and concepts in the Uzbek language encourage learners to think conceptually. As a result, the learner begins 
to understand the true essence of the language and fills the gaps that may exist in the process of intercultural 
communication. Therefore, in this article, we have attempted to sufficiently demonstrate the importance of a 
linguocultural approach in language education. 

Keywords: linguoculturology, language and culture, linguocultureme, cultural universal concepts, stereotypes, 
authentic texts, speech development, verbal and nonverbal expressions, language teaching. 

OʻZBEK TILINI LINGVOKULTUROLOGIK YONDASHUV ASOSIDA OʻQITISH 

Tursunova Javhar Bakir qizi 
Abdulla Avloniy nomidagi pedagogik mahorat milliy instituti tayanch doktoranti 

Annotatsiya. Bugungi kunda taʼlim rus tilida olib boriladigan maktablarda oʻzbek tili darslarining yanada qiziqarli 
va oʻquvchilardagi bilim va koʻnikmalarni rivojlantirish uchun til va madaniyatning oʻzaro uygʻun tarzda oʻtilishiga 
alohida eʼtibor qaratilishi juda ham muhim usul hisoblanadi. Bu jarayonda oʻquvchi nazariy bilimlarni egallash 
bilan birga amaliyotda ham tilni qoʻllash, tasavvur hosil qilish kabi imkoniyatlarga ega boʻladi.  Shuningdek, 
bunday taʼlim muhitida oʻquvchining nafaqat nutqiy kompetensiyasi, balki uning mantiqiy fikrlash, tahlil qilish, 
qiyoslash qobiliyati va madaniyatlararo muloqot koʻnikmalari ortadi. Chunki oʻzbek tilidagi mavjud milliy oʻziga 
xos soʻzlar va tushunchalar oʻquvchini konseptual fikrlashga undaydi. Natijada oʻquvchi tilning asl mohiyatini 
tushunishni va madaniyatlararo kommunikatsiya jarayonidagi oʻzida mavjud boʻlgan boʻshliqlarni toʻldiradi. 
Shuning uchun ham til taʼlimida lingvokulturologik yondashuvning muhim ekanligini ushbu maqolada yetarlicha 
isbotlashga harakat qildik. 

Kalit soʻzlar: lingvokulturologiya, til va madaniyat, lingvokulturema, madaniy universal tushunchalar, 
stereotiplar, autentik matnlar, nutqiy rivojlanish, verbal va noverbal ifodalar, til taʼlimi. 

DOI: https://doi.org/10.47390/SPR1342V5I12Y2025N62  

Globallashuv jarayonlari kuchayib borayotgan hozirgi davrda taʼlim jarayonida milliy 

identitet, madaniy meros va tilning oʻziga xos qadriyatlarini asrab-avaylash masalasi alohida 

dolzarblik kasb etmoqda. Oʻzbek tili nafaqat aloqa vositasi, balki xalqning tarixiy xotirasi, 

dunyoqarashi, madaniy qadriyatlari mujassam boʻlgan beqiyos boylik sifatida taʼlim tizimida 

oʻquvchilar ongiga chuqur singdirilishi zarur boʻlgan maʼnaviy omildir. Shu nuqtai nazardan 

lingvokulturologik yondashuvning oʻzbek tili taʼlimidagi oʻrni va ahamiyatini tadqiq etish, uning 

metodik asoslarini ishlab chiqish bugungi kunda muhim ilmiy-amaliy vazifalardan biri sanaladi. 

https://doi.org/10.47390/SPR1342V5I12Y2025N62

Til va madaniyatning uzviy bogʻliqligi lingvistika, pedagogika, psixologiya va 

madaniyatshunoslik kabi fanlarning kesishgan nuqtasida yangi metodik yoʻnalish – 

lingvokulturologik yondashuvning shakllanishiga olib keldi. Bu yondashuv oʻquvchilarni 

nafaqat tilning grammatik tuzilishi yoki nutqiy malakalari bilan tanishtirish, balki til 

birliklarida mujassam boʻlgan milliy tafakkur, qadriyatlar, urf-odatlar, ijtimoiy-madaniy 

tajribani anglashga yoʻnaltiriladi. Oʻzbek tili taʼlimiga lingvokulturologik yondashuvni joriy 

etish oʻquvchilarda madaniyatlararo muloqot kompetensiyasini shakllantirish, milliy oʻzlikni 

anglashni kuchaytirish, tilni yanada mazmunli va hayotiy kontekstda oʻrganishga xizmat qiladi. 

Til va madaniyat munosabatlarini oʻrganishga qaratilgan lingvokulturologiya XX asr 

oxirlaridan boshlab tilshunoslikning mustaqil yoʻnalishi sifatida shakllandi. Mazkur 

yoʻnalishning nazariy asoslari rus tilshunosligida V. Gumbolt, A. Potebnya kabi klassik 

olimlarning “til – xalq ruhining koʻzgusi” haqidagi qarashlariga borib taqaladi. Keyingi 

davrlarda V.V. Vorobyev, V.A. Maslova, G.D. Tomaxin, Yu.A. Sorokin kabi olimlar 

lingvokulturologik yondashuvni tizimli ravishda rivojlantirib, til birliklarining madaniy 

qatlamini oʻrganishga yoʻnaltirilgan ilmiy konsepsiyalar yaratdilar [3]. 

Oʻzbek tilshunosligida lingvokulturologiya masalalari 2000-yillardan boshlab faol 

tadqiq qilina boshlandi. Sh. Rahmatullayev, N. Mahmudov, A. Nurmonov, D. Xudoyberganova, 

M. Abdurahmonova kabi olimlarning asarlarida til va madaniyatning uzviy bogʻliqligi, milliy-

lisoniy dunyoqarash, konseptlar, madaniy semantika kabi masalalar nazariy jihatdan asoslab 

berildi. Xususan, N. Mahmudovning tilning milliy ruhni ifodalashiga qaratilgan tadqiqotlari 

oʻzbek tilidagi konseptosferaning shakllanish mexanizmlarini ochib bergan boʻlsa,  

D. Xudoyberganovaning lingvomadaniyatga oid izlanishlari oʻzbek xalqiga xos qadriyatlar, urf-

odatlar, konseptual birliklarning lingvokulturologik tahlilini koʻrsatadi. 

Taʼlim metodikasi boʻyicha olib borilgan tadqiqotlarda ham lingvokulturologik 

yondashuvning oʻzbek tili taʼlimiga integratsiyalashuvi yoritilgan. Jumladan, G.Asilovaning 

oʻzbek tili darslarida autentik materiallardan foydalanish boʻyicha ilmiy qarashlari, G. 

Rasulovaning oʻquvchilarda madaniyatlararo muloqot kompetensiyasini shakllantirishga oid 

tadqiqotlari, A. Yoʻldoshevaning lingvokulturologik asosda oʻqitish jarayonlarining psixologik 

omillariga bagʻishlangan ishlari sohada muhim oʻrin tutadi. Ushbu tadqiqotlarda tilga madaniy 

yondashuvning oʻquvchilar dunyoqarashi, nutqiy kompetensiyalari va madaniy ongini 

rivojlantirishdagi oʻrni ilmiy asosda koʻrsatib berilgan. 

Xorijiy adabiyotlarda (E. Sapir, B. Uorf, G. Leech, A. Wierzbicka) tilning kognitiv va 

madaniy xususiyatlarini ochib berishga qaratilgan konsepsiyalar lingvokulturologik 

yondashuvning metodik asoslarini mustahkamladi. Ayniqsa, Sapir – Uorf gipotezasi til 

tafakkurni shakllantirishi haqidagi gʻoya bilan lingvokulturologiya uchun nazariy poydevor 

yaratgan.  

Umuman olganda, oʻzbek va jahon tilshunosligi hamda taʼlim metodikasi boʻyicha 

mavjud adabiyotlar lingvokulturologik yondashuvning nazariy negizlari yetarli darajada ishlab 

chiqilganligini koʻrsatadi. Biroq oʻzbek tili taʼlimi jarayoniga mazkur yondashuvni tizimli tatbiq 

etish, dars jarayonida milliy-madaniy materiallarni tanlash va ulardan samarali foydalanish 

mexanizmlarini ishlab chiqish masalalari hali ham dolzarb boʻlib qolmoqda. Mazkur 

adabiyotlar sharhi ushbu yondashuvni oʻzbek tili taʼlimi jarayoniga metodik jihatdan tatbiq 

etish boʻyicha keyingi tadqiqotlar uchun muhim ilmiy asos yaratadi. 

Oʻqitish mazmuni va texnologiyasi nuqtai nazaridan oʻzbek tilini lingvokulturologik 

yondashuv asosida oʻrgatishda ayrim muhim jihatlar katta qiziqish uygʻotadi. Ushbu 

yondashuvda  lingvokulturema asosiy birlik sifatida  olinadi - bu til (lingvistik maʼno) hamda 

madaniyat (til tashqarisidagi madaniy maʼno) elementlarini oʻz ichiga olgan maxsus birlik 

boʻlib, unga mos belgilar bilan ifodalanadi. Soʻzdan farqli oʻlaroq, lingvokulturema nafaqat tilga 

oid tasavvur, balki unga chambarchas bogʻlangan “til tashqarisidagi madaniy muhit”ni - 

soʻzning madaniy muhitini tashkil etuvchi mustahkam assotsiatsiyalar tarmogʻini ham oʻz 

ichiga oladi. Bu esa madaniyat fenomenini aks ettiruvchi ifodaning mazmuniga chuqurroq 

kirishga imkon beradi [1]. 

Lingvokulturologik yondashuv tilni oʻrgatishda madaniyatni oʻquv materiali sifatida 

qamrab olgani uchun, material taqdimoti til birliklaridan emas, balki “madaniy birlik”dan 

(lingvokulturema) boshlanishi lozim. Bunday yondashuvda diqqat til birliklaridan olinadigan 

madaniy maʼlumotni alohida qayd qilishga emas, balki til orqali milliy madaniyatning yetarlicha 

aks etishiga qaratiladi. 

Ushbu yondashuvga muvofiq oʻqitish mazmuni ham oʻzgaradi va unga qoʻshimcha 

tarkibiy qismlar kiritiladi: 

1. Bilimlar: 

- madaniyat fenomenining mohiyati, madaniy universal tushunchalari va ularning turli 

madaniyatlardagi mazmuni;  

- madaniyatning til va nutqda aks etish mexanizmlari;  

- madaniyatlararo muloqotning psixologik xususiyatlari;  

- stereotiplar 

- iboralar, maqol, matal, afarizm, oʻxshatish, metafora va autentik matnlar 

kommunikatsiya birligi sifatida qabul qilinadi va milliy madaniyatning oʻziga xos jihatlari 

haqida maʼlumot beruvchi nutq birliklari sifatida koʻrib chiqiladi; 

2. Madaniyatlararo koʻnikmalar: 

   — lingvokulturemalarning tanlanishi, oʻrganilishi va tizimlashtirilishi boʻyicha 

koʻnikmalar, buning natijasida oʻquvchilar ongida jamiyatdagi mavjud hodisaning toʻliq tasviri 

shakllanadi va bu lingvokulturemalar hamda ular bilan bogʻliq fon bilimlari madaniyatlararo 

muloqot jarayonida samarali qoʻllaniladi; 

   — verbal va noverbal xatti-harakatlarining madaniy komponentini etnografik tarzda 

aniqlash mahorati; 

   — bir xil vaziyatni ikki tomonlama, yaʼni turli madaniyatlar nuqtai nazaridan koʻra 

olish qobiliyati; 

   — oʻz madaniyati bilan suhbatdosh madaniyati oʻrtasida vositachilik qiluvchi sifatida 

harakat qilish mahorati; 

   — madaniy normalarga muvofiq nutq faoliyatini amalga oshirish, shuningdek, boshqa 

madaniyat vakilini oʻz madaniyati, uning oʻziga xosligi va qadriyatlari bilan tanishtira olish 

qobiliyati. 

3. Madaniyatlararo muloqotga munosabat yangi maʼlumotlarga ochiqlikni, boshqa 

madaniyatni qabul qilish, uning madaniy hodisalariga moslashish, va til egalariga nisbatan 

hurmat munosabatidir. 

Lingvokulturologik yondashuv doirasida boshqa madaniyatni oʻrgatishning eng muhim 

vositalaridan biri - madaniyatning maʼlum qatlamini aks ettiruvchi autentik matnlar tizimidir. 

Bizning tadqiqotda turli milliy-madaniy oʻziga xoslikni aks ettirgan jonli muloqot shakllaridan 

parcha, gazeta materiallaridan, eʼlonlar, va turli badiiy adabiyot namunalaridagi matnlardan 

parchalar olinadi. Ushbu matnlarda eʼtiborga olinadigan eng asosiy jihatlar — dialogga 

asoslanganligi, milliy-madaniy belgilarning mavjudligi, oʻquvchilar yoshiga mos va qiziqarli 

ekanligi, madaniyatshunoslik maʼlumotlarining noaniq, biroq kontekst natijasida aniqlash 

mumkinligi va tarbiyaviy ahamiyatga ega boʻlishi kerakligi kabilardir.  

Yana bir muhim masala — madaniyatning maʼlum qatlamini aks ettiruvchi 

lingvokulturologik lugʻatlar va autentik matnlarni ishlab chiqishdir. 

Bunda quyidagi vazifalar qoʻyiladi: 

1. Oʻzbek tili taʼlimida shu til muloqotida eng koʻp ishlatiladigan milliy-madaniy 

birliklarni tanlab olish va guruhlash. Bu birliklar A2 darajadagi oʻquvchilar uchun mos boʻlishi. 

2. Tanlangan madaniy birliklarga madaniy sharhlar ishlab chiqish. 

3. Yigʻilgan materialni til sohiblari boʻlgan mutaxassislar tomonidan baholash.  

Ushbu tajribadan amaliy foydalanish tajribasi shuni koʻrsatadiki, undan foydalangan 

oʻqituvchi va oʻquvchining ijtimoiy-madaniy bilimlari kengayadi. Natijada madaniyatlararo 

kommunikatsiya jarayoni yengillashadi, chunki oʻz va boshqalar madaniyatini chuqur bilish 

oʻquvchilarga ularni birlashtiruvchi umumiy jihatlarni aniqlash va madaniyatlar oʻrtasidagi 

farqlarni tushuntirish orqali madaniyatlararo muloqot vaziyatlarida oʻzaro tushunishni 

taʼminlashga yordam beradi. 

Til taʼlimida taʼlimning madaniyatga oid muammolariga boʻlgan alohida eʼtibor doimiy 

ravishda ortib bormoqda. Natijada, turli mamlakatlarda madaniyat va taʼlim oʻrtasidagi oʻzaro 

taʼsir masalalari kengroq koʻrib chiqilmoqda. Hozirgi zamon taʼlim nazariyasi va amaliyotida 

taʼlimni tashkil etishda nafaqat yangi yondashuvlarni izlashga, balki uning madaniy 

xususiyatlari va mexanizmlarini bugungi madaniyat va ilm-fanga mos tarzda anglashga ham 

katta ahamiyat berilmoqda. 

Butun jahonda til taʼlimida til va madaniyatni birgalikda oʻrganish zarurati doimiy 

ravishda amalga oshirilmoqda. Bu orqali oʻquvchilarda tilni ona tili sifatida qabul qiluvchi 

mamlakat madaniyatini tushunish koʻnikmalari shakllantiriladi, stereotiplardan qutulish yoʻlga 

qoʻyiladi hamda madaniyatlararo muloqotga tayyor shaxs tarbiyalanadi. 

Oʻz tilidan boshqa bir tilni oʻrganish nafaqat boshqa madaniyat bilan tanishtiradi, balki 

umuminsoniy qadriyatlarni ham oʻrgatadi va shu orqali oʻquvchilarning “madaniyatlararo 

muloqot” kontekstida tarbiyalanishiga yordam beradi [2]. Shunday qilib, oʻzbek tilini ikkinchi 

til sifatida oʻrganish ijtimoiy-madaniy bilim va koʻnikmalarga ega boʻlishni talab qiladi. Shunga 

koʻra, oʻzbek tilini oʻrganishda madaniyatshunoslik yondashuvi nafaqat umumtaʼlim va 

tarbiyaviy maqsadlarning rivojlanishiga, balki amaliy jihatlarga ham katta hissa qoʻshadi. 

Bizning umumtaʼlim maktabidagi pedagogik amaliyot paytidagi shaxsiy tadqiqotlarimiz 

hamda yuqorida koʻrsatilgan ilmiy adabiyotlar tahlili oʻquvchilarning madaniyatshunoslik 

kompetensiyasi darajasi past ekanligini koʻrsatdi. Shuning uchun oʻzbek tilini oʻqitishda milliy-

madaniy materiallardan foydalanish metodikasini rivojlantirish ishlarini muvofiqlashtirish 

zarurati mavjud va dolzarb masalalardandir.  

Oʻzbek tilini ikkinchi til sifatida oʻqitishda asosiy muammolar — taʼlimning maqsadlari 

va mazmunini belgilashda deb hisoblab, bunda eng muhim tushuncha tilni emas, balki keng 

maʼnoda madaniyatni oʻrgatishdir. 

Bunda milliy-madaniy materiallar bilan oʻqitish tizimli birlikni oʻz ichiga olishi lozim: 

maqsadlar, mazmun, usullar, taʼlim jarayoni, oʻqituvchi va oʻquvchi oʻrtasidagi faoliyat va oʻzaro 

aloqalar; taʼlim nazorati, shuningdek, ijtimoiy talabga bogʻliq boʻlgan ijtimoiy-madaniy muhit 

va taʼlim muhiti. 

Taʼlim jarayoni ikki asosiy komponentdan iborat — avvalo bilimlarni egallash, keyin esa 

koʻnikma va malakalarni rivojlantirish. Mantiqan, taʼlim jarayoni asosi bilimlarni egallash 

boʻlib, unda oʻquv materiali qabul qilinishi, tushunilishi, esda saqlanishi va oʻzlashtirilishi 

jarayonlari mavjud boʻlib, bu oʻquvchilarning lugʻat boyligini toʻldiradi. 

Milliy-madaniy materiallardan foydalanib dars oʻtish doirasida oʻzbek tilini oʻrganishda 

ikkinchi komponent koʻnikma va malakalarni shakllantirish bilan bogʻliq. Ushbu komponentga 

nutq koʻnikmalari kiradi, yaʼni gapirish, tinglash, oʻqish va tushunish qobiliyatlari; lugʻat, 

grammatika va talaffuz koʻnikmalari, ular nutq koʻnikmalarining tarkibiy elementlari 

hisoblanadi. 

Fikrimizning yakuni sifatida taʼkidlash joizki, yuqoridagi koʻnikmalar til sezgisini 

rivojlantirishga yordam beradi, doimiy ravishda ikkinchi til bilan ishlashda motivatsiyani 

oshiradi. Masalan, jurnallar, gazeta, kino va internet orqali maʼlumot olish til oʻrganish 

jarayonini kuchaytiradi va oʻquvchilarning bilim olish faoliyati hamda tilga boʻlgan 

motivatsiyasini oshiradi. 

Oʻzbek tilini ikkinchi til sifatida oʻqitish uchun Sh.B.Sodiqova quyidagi bir qator 

vazifalarni bajarish kerakligini ta’kidlagan [4]: 

- kommunikativ-nutqiy, leksik-grammatik materialni maʼlum bir tizim asosida berish; 

- imlo qoidalarini oʻrgatish; 

- ogʻzaki va yozma nutq koʻnikma va malakalarini chuqurlashtirish; 

- lugʻatlardan foydalanish koʻnikmalarini rivojlantirish; 

- matn bilan ishlash koʻnikmasini shakllantirish; 

- oʻquvchilar soʻz boyligi va nutqiy malakasini oshirish; 

- oʻzbek xalqining milliy-madaniy oʻziga xos jihatlariga oid bilimlarni kengaytirish; 

- oʻquvchilarni erkin fikrlashga, mustaqil mushohada qilishga undash; 

- nutq madaniyati borasida asosiy zaruriy bilimlarni berish. 

Ushbu vazifalar bajarilgan taqdirda, oʻquvchini oʻzbek tilida oʻz fikrini erkin ifoda eta 

oladigan va eng muhimi tilning oʻziga xos milliy-madaniy jihatlarini tushunishiga atroflicha 

hissa qoʻshiladi. Bu esa Davlat taʼlim standartlarida belgilangan bir qator maqsadlarning  

erishilishiga hissa qoʻshilishi aniq.  

